
biya de, argatu tureen, amin taiji de sunia mingaan cooha be
adabubi unggibi ulai ihan alin i boron be kabi afame gaiha,
minggan niyalma be waha, ilan tanggu uksin baha. ulai
bujantai de korcini monggoi unggadai beile dabi bujantai
cooha gasanci tucibi orin bai dubede ilibi, afaci ojoro cooha
waka seme gisurebi amasi bederehe argatu tumen tere hoton
de juwe dobori dedubi jihe (ulai bujantai cooha de korcini
monggoi unggadai beile dabi gasanci tucibi orin bai ilibi amasi
bederehe), 10a/10b (dobori dedubi jihe) tuttu ihan alin i hoton
be gaiha manggi, ulai bujantai beile golobi tereci elcin yabubi,
ineku tere bonio aniya uyun biya de yehei narimbului susai
niyalma be jafabi (bume), sure han i elcin de bume, ulai
bujantai dahame acaha, acabi bujantai hendume, ama han de
duin sunja jergi benesu gashiha gisun be guwaliyabi ehe obi,
bi umai dere akli kai ama han i beye de banjiha emu jui be
buci. 10b/11a bi ama han de enteheme akdabi banjiki aina
seme gisurehe manggi, sure kundulen han i beye de banjiha
munggusi gege be, geli bujantai de buhe. sure kundulen han
nikani wanli han i nenehe ehe be gunihakt geli sain banjirebe
buyeme, ehe be glnici emu inenggi andande, sain dorobe udu
udu jalan de baici baharaku sere seme tubabe gunibi, han i
jasebe nikan jusen yaya hulhame dabaci dabaha niyalmabe
saha niyalma waki, sabi warakici wahaki niyalmade sui
isikini seme gisurehe gisumbe nikan aifuci nikan han i
guwangnin i dutan sumingguwan, lioduni dooli fujan, keyen i
seme gisurebi uwehei bithe be jasei jakade babade ilibume
bonio aniya ninggun biyai orin i inenggi siyanggiyan morin
wabi senggi be emu moro yali be emu moro boihon emu moro

arki emu moro giranggi siobi sindabi (gashua) lioduni u fujan

(jibi) fusi wang beiguwan jibi, han i jasebe yaya dabaraki

seme gashuha. 30

sure kundulen han i deo siurgaci beile be, emu ama emu
eme de banjiha damu deo seme ai jakabe gurun sain gucu
ejehe aha be gese salibuha, tuttu gurun gucu 11b/12a eiten
jakabe gemu gese bubi banjirede, deo beile dain de genebi
emgeli enculeme sain sabume yabuhakl, amba gurun i banjire
doro de emgeli sain gisumbe gisureme ergembuhekl umai de
erdemu aku bihe. erdemu aku bicibe, fulu aki seme damu deo
obi ai jakabe gese bume ujihe, uttu bume ujirebe deo beile
elerak[ ], ahin be biya giyalaraki, aniya inderaki gasabuha
manggi, ahun sure kundulen 12a/12b han hendume deo sini
banjire doro gurun gucu be musei amai salibuha gurun gucu

waka kai. ahdn mini buhe gurun gucu kai. seme ehe wakabe

wakalame henduhe manggi, deo beile anggai dubede dule ere
banjire ai tangsu bucecina seme hendumbihe, uttu gurun gucu
be gese salibuha ahun be waliyabi gurun be gamame encu
gasan de teme, encu golo de genembi sehe manggi, sure
kundulen han jili 12b/13a banjibi, ineku tere coko aniya sure
han i susai emu se de, deo beilei dehi ninggun se de.
(aniya)ilan biyai juwan ilan i inenggi deo beilede buhe. gurun
gucu ai ai jakabe gemu gaibi emhun beye ilibuha, deo beilebe
ainu tafulahakt huwekiyebuhe seme uksuni asibu gebungge
jui be waha, jai ulhun monggo gebungge amban be moode
lakiyame hawaitabi fejile orho sahabi 13a/13b tuwa sindame
waha. tuttu deo beile be giribubi emhun beye ilibuhe manggi,
deo beile ini beyebe wakalame ahun han i ujihe ambula de
dababi encu teneki sehe. bi waka mujangga seme gaihari
bederehe manggi, sure kundulen han gaiha gurun gucu be
ineku tere aniya geli gemu amasi, deo beile de dasame buhe.
abkai keside jirgame banjirebe hihalarakl, ahdn sure kundulen
han i 13b/14a ujirebe elerakd obi. dehi jakun sede sanggiyan
ulgiyan aniya jakln biyai juwan uyun i inenggi deo beilei beye

akd oho. 32

